Fundargerð Aðalfundar Goðans, 6. Febrúar 2012
Framsýnarsalnum á Húsavík
Mættir auk ritara: Hermann, Sigurbjörn, Hlynur, Smári
Gestur: Jóhanna Kristjánsdóttir, formaður HSÞ
1. Hermann formaður setti fundinn, lagði til að Sighvatur yrði ritari sem var samþykkt. Ritari las fundargerð síðasta Aðalfundar frá 11.4.11 og var hún samþykkt.
2. Hermann las skýrslu stjórnar sem verður hægt að lesa á vef félagsins. Skýrsla formanns var samþykkt samhljóða.
3. Reikningar félagsins lagðir fram. Eignir umfram skuldir eru kr. 293.479. Handbært fé á bókum félagsins um áramót kr. 198.119. Félagi Ævar Ákason sér um reikningsskil. Öll greining í reikningsskilum er öruggari og betri en áður í kjölfar aukinnar starfssemi félagsins á árinu. Félagið ekki á flæðiskeri statt en fleiri mættu kaupa fána félagsins og flagga honum á hverju byggðu bóli. Reikningar félagsins samþykktir einróma.
4. Kosning í stjórn. Hermann Aðalsteinsson og Sigurbjörn Ásmundsson eiga að ganga úr stjórn. Þeir gefa kost á sér áfram og eru kjörnir til næstu tveggja ára með dynjandi lófaklappi og klukknahljóm.
5. Nýir félagar:  Engir
6. Lagabreytingar: Hermann lagði fram tillögu fyrir hönd stjórnar að 10 gr. Félagsins yrði breytt í þá veru að Aðalfundur félagsins skuli haldinn í febrúar ár hvert. Tillagan samþykkt einróma.
7. Önnur mál: 
Ávarp gests: Jóhanna flutti fundarmönnum góða kveðju frá HSÞ. Hún fagnaði gróskumiklu starfi félagsins og þótti mikið til koma hversu vel félagið stæði rekstrarlega. Þá talaði hún um að skáksíða félagsins vekti athygli en þar væri hægt að fylgjast með störfum félagsins.
Hermann þakkaði fyrir góðar kveðjur fyrir hönd félagsins og bað fyrir góðar kveðjur til HSÞ.
Hermann ræddi um að almannatengillinn, félagi Jón Þorvaldsson, væri að reyna að landa samningi fyrir hönd félagsins við þýska fyrirtækið PCC um styrk vegna alþjóðlegs skákmóts á Húsavík eftir að Núbó áætlunin féll um sjálfa sig í kjölfar synjunar Ögmundar innanríkisráðherra vegna beiðni Núbós hins kínverska að kaupa spildu úr landi Grímsstaða á Fjöllum. Félagar réttu úr sér við þessi orð og fylltust bjartsýni.
Rætt var um deildakeppnina á Selfossi og fyrirkomulag. Allt er til reiðu fyrir félagsmenn að gera garðinn frægan á Selfossi.
Fleira ekki gert. 
Fundi slitið um kl. 21.50 og sest að tafli.

Sighvatur Karlsson, ritari.
